
᭑᭒᭑᭞

ᬳᬶᬤᬫᬓᬘᬸᬤ᭄ᬥᬫᬡᬶ᭞ᬚᬦ᭄ᬢᭀᬲ᭄ᬗᬬᬸᬄ᭞ᬚᬕᬢ᭄ᬲᬲᬓ᭄ᬤᬸᬓ᭄ᬧᬸᬦᬶᬓᬵ᭟ᬳᬶᬤᬲᬂᬤ᭄ᬯᬶᬚᬓᬶᬦᬸᬘᬧ᭄᭞ᬓᬲᬸᬫ᭄ᬪᬯᬵᬫᬗ᭄ᬮᬸᬗᬦᬶᬦ᭄᭞ᬲᬯᬸᬲ

ᬦ᭄ᬲᬲᬓᬾᬓᬯᭀᬦ᭄᭞ᬳᬶᬭᬶᬓᬵᬓᬢᬸᬭᬦ᭄ᬭᬩᬶ᭞ᬳᬯᬶᬦᬦ᭄ᬯᬾᬦ᭄ᬢᭂᬦ᭄ᬫᬶᬚᬶᬮ᭄᭞ᬳᬶᬤᬭᬤᬾᬦ᭄ᬤ᭄ᬯᬶᬚᬲᬸᬦᬸ᭞ᬳᭀᬓᬦ᭄ᬳᬶᬤᬲᬂᬯᬶᬤᭀ

ᬦ᭄᭞ᬲᬧᬸᬦᬶᬓᬵᬮᬶᬗᬶᬂᬅᬚᬶ᭞ᬦᬾᬓᬧᬗ᭄ᬕᬸᬄ᭞ᬭᬶᬂᬮᬮᬶᬦ᭄ᬢᬶᬄᬲᬂᬩ᭄ᬭᬳ᭄ᬫᬡ᭟ᬦᬗ᭄ᬳᬶᬂᬳᬚᬶᬩᭀᬬᬜᬦ᭄ᬤᬂ᭞ᬦᬾᬮᬶᬦ᭄ᬢᬂᬳᬾᬮᬶᬗᬂᬫᬦᬄ᭞

ᬭᬾᬄᬲᬫ᭄ᬧᬸᬦ᭄ᬓᬤᬰᬯ᭄ᬭ᭄ᬱ᭞ᬫᬗ᭄ᬤᬵᬲᬫ᭄ᬧᬸᬦᬂᬓᬤᬮᬶᬄ᭞ᬳᬚᬶᬫᬶᬮᭀᬦ᭄ᬓᬩᬮᬶ᭞ᬦᬗ᭄ᬳᬶᬂᬬᬦ᭄ᬲᬓᬾᬂᬢᬭᭀᬲ᭄᭞ᬩ᭄ᬭᬬᬯᬃᬕ᭄ᬕᬶᬕᬶᬮᬶ

ᬓ᭄ᬱᬫᬶ᭞ᬧᬘᬂᬗᬸᬢᬸᬲ᭄᭞ᬢᬶᬢ᭄ᬬᬂᬓᬩᬮᬶᬜᬾᬯᬓ᭟ᬫᬗ᭄ᬤᭀᬄᬢᬶᬢ᭄ᬬᬂᬢᬦ᭄ᬗᬶᬭᬶᬗᬂ᭞ᬭᬗ᭄ᬕᬵᬫᬲ᭄ᬢᬧᭀᬦ᭄ᬜᬯᬸᬭᬶᬦ᭄᭞ᬬᬾᬦ᭄ᬓᬾ

ᬢᭀᬩᬧᬦᬸᬦ᭄ᬤᬾᬦᬂ᭞ᬓᬤᬗᬶᬦ᭄ᬚᬸᬭᬶᬂᬦᬾᬚᬦᬶ᭞ᬓᬭᬶᬬᬂᬳᬶᬥᭂᬧ᭄ᬘᭂᬦᬶᬂ᭞ᬢ᭄ᬓᬾᬦᬾᬳᬚᬓ᭄ᬲᬶᬮᬸᬂᬮᬸᬂ᭞ᬤᬶᬧᬢᬶᬂᬮᬕᬦᬶᬫ᭄ᬩᬮ᭄᭞ᬲᬭ

ᬮᬾᬥᬂᬓᬬᬸᬦᬵᬚᬶ᭞ᬢᬭᭀᬲ᭄ᬳᬤᬸᬂ᭞ᬲᬂᬓᬮᬶᬄᬫᬕᭂᬡ᭄ᬳᬸᬭᬱᬵ᭟ᬦᬸᬮᬶᬗᬫᬃᬕ᭄ᬕ᭄ᬬᬂᬳᬸᬢᬸᬲᬦ᭄᭞ᬓᬤᬗᬶᬦ᭄ᬚᬸᬭᬶᬂᬤᬶᬕᬢᬶ᭞ᬓᭀᬘᬧ᭄ᬭᬤᬾ

ᬦ᭄ᬲᬶᬗ᭄ᬳᬵᬫᬺᬢ᭄ᬣ᭞ᬭᬤᬾᬦᬗ᭄ᬕᬭᬓ᭄ᬱᬫᬮᬶᬄ᭞ᬭᬤᬾᬦᬃᬬ᭄ᬬᬧᬵᬭᬶᬕᬶ᭞ᬜᬶᬮᬶᬩ᭄ᬲᬋᬂᬢᬶᬕᬭᬯᬸᬄ᭞ᬓᬧ᭄ᬭᬬᬫᬩᬩᬯᭀᬲ᭄᭞ᬓ

